
SAMÞYKKT 

um breytingu á samþykkt um stjórn Egilsstaðabæjar og 

fundarsköp bæjarstjórnar, nr. 214/1987. 

1. gr. 

Við 62. gr. A. 1. tölulið bætist nýr málsliður svohljóðandi: 

Jafnframt fer bæjarráð með launa- og kjaramál að því marki sem þau málefni falla undir 

stjórn bæjarins en hafa ekki verið falin öðrum. 

þær 

2. gr. 

Við 62. gr. A. 3. tölulið bætist nýr málsliður svohljóðandi: 

Kjörstjórnin fer jafnframt með kosningar til sveitarstjórnar sbr. lög nr. 8/1986 og aðrar 

kosningar í bæjarfélaginu er bæjarstjórn ákveður. 

3. gr. 

62. gr. B. orðist svo: 

Til fjögurra ára. Á fyrsta eða öðrum fundi að afloknum bæjarstjórnarkosningum: 

. Atvinnumálaráð, skipað 5 fulltrúum og jafnmörgum til vara. Atvinnumálaráð fari með 

málefni er áður tilheyrðu atvinnumálanefnd og ferðamálanefnd, svo og stjórnarnefnd 

vinnumiðlunar samkv. lögum um vinnumiðlun nr. 18/1985 og umsjón með atvinnuleysis- 
skráningu. Atvinnumálaráðið tilnefnir úr sínum hópi 3 fulltrúa til þess að fara með stjórn 

iðngarða. Ráðið hafi fastan fundartíma einu sinni í mánuði. 
Félagsmálaráð, skipað 5 fulltrúum og jafnmörgum til vara. Félagsmálaráð fari með 

verkefni framfærslunefndar samkv. framfærslulögum nr. 80/1947, áfengisvarnarnefndar 

samkv. áfengislögum nr. 82/1969, barnaverndarnefndar samkv. lögum um vernd barna 

og ungmenna nr. 53/1966 og jafnréttisnefndar. Þá fer félagsmálaráð með stjórnun og 
rekstur leikvalla, dagvistarmál, æskulýðsmál og öldrunarmál í samræmi við samþykktir 

bæjarstjórnar hverju sinni. Ráðið hafi fasta fundartíma tvisvar í mánuði. 

Skipulags- og byggingarráð, skipað 5 fulltrúum og jafnmörgum til vara. Ráðið fer með öll 

þau málefni bæjarins er varða skipulags-, byggingar- og umferðamál samkv. skipulags- 

lögum nr. 19/1964, byggingarlögum nr. 54/1978 og umferðarlögum nr. 50/1987. Ráðið 
hafi fasta fundartíma tvisvar í mánuði. 

Menningarmálaráð, skipað 5 fulltrúum og jafnmörgum til vara. Menningarmálaráðið fer 

með stjórn gróðurverndar- og náttúruverndarmála samkv. lögum um landgræðslu nr. 17/ 
1965 og náttúruverndarlögum nr. 47/1971, verkefni vinabæjarnefndar og safnamál. Þá 

skipar ráðið stjórn bókasafns, samkv. lögum um almenningsbókasöfn nr. 50/1976 og 

reglugerð nr. 138/1978, og velur úr sínum hópi þrjá fulltrúa í fulltrúaráð Menningarsam- 

taka Héraðsbúa samkv. samstarfssamningi sveitarfélaga á Héraði. Ráðið heldur fundi 
eins oft og þurfa þykir. 

Félagsíbúðaráð, skipað 3 fulltrúum og jafnmörgum til vara. Félagsíbúðaráðið gegnir 
hlutverki lögskipaðrar húsaleigunefndar samkv. lögum um húsaleigusamninga nr. 44/ 

1979 og er fulltrúi bæjarstjórnar í húsnæðisnefnd samkv. lögum um Húsnæðisstofnun 

ríkisins nr. 86/1988 sbr. lög nr. 70/1990 og fer með málefni leigu- og kaupleiguíbúða á 

vegum bæjarins. Ráðið heldur fundi eins oft og þurfa þykir. 
Í hverju þessara fimm ráða skal sitja a.m.k. einn kjörinn aðalmaður í bæjarstjórn. 

Almannavarnanefnd. Tveir aðalmenn og jafnmargir til vara skv. 8. gr. laga nr. 94/1962 um 

almannavarnir sbr. 5. gr. laga nr. 85/1985.

. Fjallskilanefnd. Þrír aðalmenn og jafnmargir til vara. Hlutverk nefndarinnar er að fylgjast 

með því að framkvæmd séu ákvæði Fjallskilareglugerðar fyrir Suður-Múlasýslu og 
kaupstaði innan sýslunnar, eins og hún er á hverjum tíma. 

. Heilbrigðisnefnd. Tveir aðalmenn og jafnmargir til vara í Heilbrigðisnefnd Fljótsdalshér- 
aðs og Borgarfjarðar skv. samstarfssamningi Héraðshreppa og Borgarfjarðar frá 13. júlí 
1983 í samræmi við 6. gr. laga nr. 81/1988 um hollustuhætti og heilbrigðiseftirlit. 

. Heilbrigðisstofnanir. Einn aðalmaður og einn til vara samkvæmt samstarfssamningi 
Héraðshreppa og Borgarfjarðar um skipulag og framkvæmd heilbrigðismála á Héraði og 
Borgarfirði í samræmi við 30. gr. laga nr. 59/1983. 

Rekstrarnefnd íþróttahúss. Tveir aðalmenn og jafnmargir til vara samkvæmt samningi 

milli Egilsstaða og Fellahrepps um byggingu og rekstur íþróttahúss á Egilsstöðum. 

Skólanefnd grunnskóla. Fimm aðalmenn og jafnmargir til vara skv. 17.--18. gr. laga nr. 63/ 

1974 um grunnskóla. 

Skólanefnd Tónlistarskóla Fljótsdalshéraðs. Einn aðalmaður og einn til vara skv. 
samningi um rekstur skólans og 2. gr. laga nr. 75/1985 um fjárhagslegan stuðning við 
tónlistarskóla. 
Stjórn Brunavarna á Héraði. Einn aðalmaður og einn til vara skv. samstarfssamningi 
Héraðshreppa og Borgarfjarðar frá 13. júlí 1983. 
Stjórn Hitaveitu Egilsstaða og Fella. Fjórir aðalmenn og jafnmargir til vara. 
Stjórn Valaskjálfar. Þrír aðalmenn og jafnmargir til vara skv. samstarfssamningi Héraðs- 
hreppa og Borgarfjarðar frá 13. júlí 1983. 

Fulltrúi á landsþing Sambands ísl. sveitarfélaga. Einn aðalmaður og einn til vara. 

Einn forðagæslumaður og annar til vara sbr. heimild í 3. mgr. 54. gr. búfjárræktarlaga nr. 

31/1973. 
. Fulltrúaráð Brunabótafélags Íslands. Einn aðalmaður og annar til vara skv. 5. gr. laga nr. 

9/1955 um Brunabótafélag Íslands. 

Samþykkt þessi er gerð af bæjarstjórn Egilsstaðabæjar samkvæmt ákvæðum 3. mgr. 7. gr. 
og 49. gr. sveitarstjórnarlaga nr. 8/1986 og staðfestist hér með til að öðlast gildi þegar í stað. 

Félagsmálaráðuneytið, 5. júní 1990. 

F.h.r. 

Húnbogi Þorsteinsson. 

Þórhildur Líndal. 

